Debate e votación do ditame emitido pola Comisión 3ª, Economía, Facenda e Orzamentos, no Proxecto de lei de orzamentos xerais da Comunidade Autónoma de Galicia para o ano 2007

Debate do articulado

Polo Grupo Parlamentario dos Socialistas de Galicia ten a palabra o señor Fernández Leiceaga.

O señor FERNÁNDEZ LEICEAGA: Bos días, señora presidenta.

Señores diputados, eu tamén quero, no meu nome e no do meu grupo, pois sumarme ás condolencias polo familiar do señor Miranda e, por suposto, polo pai do conselleiro de Economía.

Eu creo que tiña razón o presidente da Comisión á hora de presentar, digamos, un resumen dos traballos e dos debates que se deron no seo da mesma. E creo que fai xustiza. Nos traballos da Comisión se indica que vamos pouco a pouco perfeccionando o noso oficio e somos capaces de traballar con máis eficacia para mellorar, digamos, os proxectos que nos remite o Goberno. A verdade é que, como xa tiven ocasión de decilo o ano pasado neste mesmo trámite, o debate sobre o texto articulado do Proxecto de orzamentos ten que ter en conta dous grandes criterios que deben estar nun delicado e non sempre fácil equilibrio. Por unha parte, o texto articulado reflexa as normas de xestión dos orzamentos da Xunta e debe estar, polo tanto, ao servicio da eficacia, debe permitir a execución razonable en tempo, razonable tamén, digamos, para estar acorde co marco legal; unha execución rápida e eficiente dos orzamentos que aprobamos para o ano 2007.

Pero ao mesmo tempo o Proxecto de orzamentos remitido a este Parlamento ten unha obriga de transparencia, en primeiro lugar, co propio Parlamento, e, en segundo lugar, co conxunto da sociedade. Sin duda existía xa un nivel de transparencia que nos parecía insuficiente pero que, en todo caso, era un certo nivel de transparencia nos proxectos anteriores. Gracias á aprobación da propia Lei de transparencia no ano 2006 neste Parlamento demos un paso máis. Está en trámite inicial o Proxecto de lei de subvencións que seguramente vai permitir que en anos sucesivos pois os cidadáns esteñan aínda..., digamos, teñan os seus dereitos mellor garantidos. No ano 2006, fruto das prescricións do texto articulado do Proxecto de lei de orzamentos, se puxeron en marcha o rexistro de subvencións e o rexistro de convenios que traballan nesta mesma dirección. Por tanto, podemos decir que hai dous grandes principios nos que se ten avanzado, pero principios que deben conxugarse para que non só o proxecto que aprobamos senón a final de ano a súa execución, pois, nos permita amosar a nosa satisfacción.

Sin duda unha parte das diferencias que temos coa oposición do Partido Popular teñen que ver con algunha destas cuestións, non só porque desde o noso grupo teñamos insistido tradicionalmente máis, seguramente, na transparencia, por tanto, en trasladar información, criterios, etc., ao conxunto dos cidadáns; senón tamén porque temos unha idea diferente sobre como deben conectarse, digamos, ese impulso de eficacia co necesario control que desde o propio Parlamento os outros instrumentos do control e dos controis internos da Administración debe facerse da execución do gasto. O Partido Popular eu estou seguro que tiña, digamos, un enorme coidado nos pequenos gastos para evitar que, por este lado, poidera haber desviacións que afectasen ao equilibrio das contas. Pero tamén todos coñecemos que se miraba para outro lado á hora de afrontar temas como o da sanidade ou o da televisión, que ocasionaban en cambio déficits de enorme dimensión.

Nós cremos que esta non era unha boa técnica e que hai técnicas mellores, máis eficaces e máis acordes co que nos demandan os cidadáns; técnicas que permiten flexibilizar a execución dos gastos pequenos pero que, en cambio, atenden á xeración..., á non xeración desos déficits de gran dimensión. En parte eso motiva pois a nosa posición en relación con algunhas das emendas presentadas polo Grupo Popular.

Pero moi brevemente vou indicar os elementos en positivo que están detrás do noso apoio a este texto. Algúns xa foron antes aludidos: a nova clasificación funcional, por exemplo; a axilidade nos procesos de xestión, que permite o cumplimento das sentencias xudiciais que veñen de anos atrás, ou que incluso que permite atender situacións non previstas que se deben afrontar desde o orzamento público ao longo do ano. Nos gastos de personal, na comisión lle demos a noraboa aos empregados públicos. Por primeira vez en moitos anos o incremento previsto para o ano 2007 vai estar lixeiramente por encima da inflación prevista, e isto vai a facilitar unha limitada pero real recuperación do poder adquisitivo aos funcionarios públicos. Esto é unha determinación básica pero que se traslada con decisión ao texto articulado do orzamento. Tamén é bon decir e recoñecer, aínda que esto ten máis tradición nas normas orzamentarias, non só en Galicia senón en toda España, que na oferta de emprego do ano 2007 todos os postos que estaban cubertos con personal interino no exercicio precedente deben saír a concurso. Desta maneira se evita afondar na precariedade laboral na Administración pública.

Tamén nos parece un dato interesante o que se refire ás corporacións locais. Este ano as transferencias do Estado que circulan a través do presuposto da Xunta crecen un 7%, estamos no entorno dos 780 millóns de euros. Pero hai que indicar aquí como novedade –ademais desta novedade de carácter cuantitativo– que no Fondo de Cooperación Local, que é específico da Administración autonómica, existe un reforzamento moi substantivo do fondo complementario, que é de máis de 6 millóns de euros. E por esta vía vamos a conseguir trasladar máis recursos a aqueles concellos que máis o necesitan. De maneira que se reforza a dotación para estos sen afectar ao fondo principal que se reparten o resto dos concellos.

Tamén é destacable todo o que se refire ás modificacións de carácter fiscal, non só porque gracias ás emendas presentadas polo noso grupo, conxuntamente co BNG, incorporamos xa algunhas das consecuencias que a aprobación da nova Lei do IRPF ten para o funcionamento da Facenda autonómica, senón porque, ademais, se establecen tres novas modificacións nas bonificacións fiscais que van a permitir mellorar as condicións da fiscalidade para o autoemprego, no caso das mulleres e dos homes de menos de 35 anos –das mulleres de todas as edades e dos homes de menos de 35 anos–, que vai favorecer o acceso á vivenda dos discapacitados e por tanto atender situacións de especial dificultade para persoas que teñen, digamos, unha máis difícil entrada no mercado da vivenda en moitas ocasións porque non hai unha oferta de vivenda adecuada aos requerimentos de estas persoas.

Tamén se citou, e eu creo que convén insistir en que non só se volve a recoller un plan de reequilibrio territorial senón que este se define agora de forma máis clara con carácter plurianual e se aumenta a súa dotación. Temos un horizonte de varios anos, temos un encaixe cos fondos europeos e temos un incremento da dotación para o Plan de reequilibrio territorial. A renda de integración social, as persoas hemofílicas, etc. teñen tamén unha satisfacción a través deste presuposto. 

Sen duda, estas son as novedades máis relevantes, unidas á clasificación funcional e unidas, se se quere, á reestruturación, por exemplo, dos..., posible reestruturación dos créditos de organismos autónomos en sociedades mercantís que asumiría a Xunta de Galicia para mellorar as condicións financieiras e por tanto destinar menos recursos aos mesmos. 

En relación coas emendas do Partido Popular, hai unha apariencia de moitas emendas. Se presentan 37 emendas para un texto articulado non moi amplio; por tanto, hai unha apariencia de que nesa emenda, diríamos, o fundamental. A verdade é que destas emendas pois cinco foron xa retiradas, cinco son aceptadas polos grupos que apoiamos ao Goberno, hai hasta tres propostas de transacción –que falaremos despois–, pero sin duda queda aínda un número de emendas relevante, do entorno de vinte e tantas emendas aínda vivas, que sigue sendo un número importante. Cando un ve cómo se distribuyen ao longo do texto articulado comproba que hai unha concentración notable destas emendas en catro artigos, e en catro artigos absorben máis do 50% das emendas. Por tanto, temos unha atención  especial a un número reducido de artigos, pero aí tamén se salva boa parte do texto.

Por outra parte, na Comisión calificamos estas emendas da seguinte maneira: hai moitas delas que son precisións meramente técnicas –o cal motiva en moitas ocasións a súa aceptación–, pero tamén en outras son precisións que consideramos innecesarias; innecesarias ben porque coa aplicación de outros preceptos do propio texto articulado se chega a resultados similares ou ben porque significan unha técnica que se pode conseguir por outras vías. Por outra parte, hai emendas que pretenden modificar aspectos que son considerados básicos pola normativa estatal e que parece preferible recoller con literalidade esa normativa e non facer innovacións que carecerían de sentido.

Hai outras emendas que chocan co principio de eficiencia na xestión que antes decíamos, que intentan dotar de excesiva rixidez, unha rixidez, ademais, que non se practicou, diríamos, durante os dezaseis anos de Goberno Popular e que só agora se predica como imprescindible. Por exemplo, aquelas emendas que pretenden que antes de facer determinadas xeracións de crédito pois se faga un informe sobre o estado do equilibrio do conxunto do orzamento, cuestión que, sobre todo nos primeiros nove meses do ano, dificultaría que se puidera facer esa xeración de crédito, cando, ademais, existe no propio artigo 9 da Lei de orzamentos unha prescrición que permite axustar os gastos para acomodar unha eventual redución de ingresos e cando, ademais, cando ademais existen abondosas limitacións e cautelas á hora de facer estas xeracións de crédito derivadas da propia Lei de réxime económico e financeiro da Xunta de Galicia, derivadas da propia Lei de orzamentos 2007 e cando, ademais, existe, por prescricións desta lei, unha limitación para determinados ingresos moi taxados para poder efectuar a xeración.

E, por outro lado, existen emendas diríamos de carácter máis político que só se xustifican por facerse desde, desde a oposición e que teñen que ver coa introdución de técnicas de intervención limitada, por exemplo, ou de introducir unha limitación a todas luces excesiva e que non funciona en ningunha administración moderna en relación con algunhas partidas de gasto.

E despois eu creo que existen hasta, digamos, cinco emendas de máis calado que se refiren a aspectos que en boa medida motivaron as emendas de devolución que presentou o Partido Popular que xa foron substanciadas nese debate, discutidas nese debate, e que, en todo caso, nunha segunda intervención que temos para poder posicionarnos xa sobre as emendas vivas, pois, se se manteñen hasta o final, pois teríamos ocasión de discutir.

Neste sentido eu creo que fixemos un traballo razonable, de mellora do texto, de aceptación daquelas posicións do Partido Popular que nos parece que poden contribuír a mellorar a xestión, pero tamén somos conscentes que non debemos entrar no xogo, digamos, máis publicitario de emendar o texto para limitar o número de emendas vivas porque esto podería afectar á capacidade de execución do orzamento sen introducir maiores dosis de eficacia ou de transparencia.

Nada máis e moitas gracias
Sección 07 (Consellería de Economía e Facenda) 

Sección 23 (Gastos de diversas consellerías)

Polo Grupo Parlamentario dos Socialistas de Galicia, ten a palabra o señor Fernández Leiceaga.

O señor FERNÁNDEZ LEICEAGA: Bos días de novo.

Intentando facer unha defensa breve das nosas posicións, a verdade é que eu creo que algunhas das emendas deberían de ser voltas a avaliar polo Grupo Popular, ¿non?, despois das explicacións que se deron aquí, algunhas das que vou intentar dar eu mesmo.

Coa primeira están eu creo que reforzando unha teima que teñen vostedes este ano coa ausencia de planificación económica. A verdade é que ao mesmo tempo, simultaneamente, pois nos trasladan que, efectivamente, hai moitos plans en marcha: está en marcha o Plan estratéxico do Igape, está en marcha o Plan de reequilibrio territorial, está en marcha o Plan de ordenación do litoral, está en marcha o Plan de ordenación de infraestruturas, pero están todos en marcha, ¿non? Dicen: ¡Hombre, esto debería de estar feito xa! Pois, efectivamente, nós opinamos o mesmo, o estraño é que estas cousas non estiveran feitas antes, pero é que teñen que entender que procesos deste tipo, que van a permitir establecer o marco xeral de actuación, non só da economía senón  en materia ambiental ou en materia de infraestruturas, pois que a un novo goberno que entra despois de moitos anos dun goberno monocolor doutro partido pois que lle leve un certo tempo, pero están completándose, como vostedes mesmo recoñecen. 

Pero, claro, insisten en que falta un plan económico integrado da economía de Galicia. Seguramente teñen razón, seguramente teñen razón, e seguramente ao longo do ano 2007 pois a Consellería de Economía terá que levalo adiante. Niso estamos de acordo, pero tamén teñen que recoñecer que nestos momentos se están definitivamente perfilando as cantidades de que vai dispoñer Galicia en relación co marco comunitario de apoio 2007-2013. Tivemos noticias recentes que, por outra parte, eliminaban calquera alarmismo en relación cos fondos a disposición da economía galega, cifrando a redución no entorno do 10, 12 %, que son as porcentaxes que eu mesmo din aquí xa fai algún tempo, pero que, si isto se está coñecendo agora, pois o normal é que algunha da planificación que en boa medida depende tamén da contía destes fondos, pois se desenvolva a continuación. Neste sentido, pois me parece moi razoable o que dixo a portavoz do BNG, é dicir, non ten sentido detraer todos os fondos da partida destinada a planificar a actuación dos fondos europeos para un único proxecto que é o Plan económico  integrado de Galicia. Esto hai que facelo tamén, farase ao longo do ano 2006, posiblemente non teña sentido destinar nin 500 nin 400.000 euros para esto, e poida facerse con bastantes menos recursos, pero unha parte deses recursos que vostedes destinan en exclusiva a esto ten que servir para planificar en mellores condicións a actuación do conxunto dos fondos europeos.

A emenda en relación co Plan de estadística é contraditoria coas súas posicións ao longo do plan. Vostedes están por reforzar a produción estadística en Galicia, e nós tamén, pero, si é así, non ten demasiado sentido que detraian da capacidade de inversión do IGE cantidades relevantes para reforzar unha plantilla do IGE que, como se ten dito agora, está en disposición de ser completada doutra maneira.

Permitan que existan fondos de investimento, por tanto de contratación externa, por exemplo, para levar adiante estadísticas no ámbito empresarial, que tanta falta nos fan, que tanta falta lle fan á sociedade galega, e permitan que esto non comprometa, porque non o compromete a capacidade de expansión da plantilla do propio Instituto Galego de Estatística, que permitirá, con recursos propios, facer outras cousas. Por eso non vamos aceptar esa emenda.

E, por último, en relación coa emenda de gastos diversos, nós compartimos –creo que todos os grupos da Cámara–, compartimos a preocupación por algúns movementos de carácter empresarial que poden comprometer o futuro de algunhas actividades en Galicia. Decíamos na comisión: isto ten dúas vertentes, unha vertente de carácter social, que non é a que intenta atender estas emendas, é dicir, hai traballadores e traballadoras con determinadas cualificacións, idade, etc., que poden ver peligrar o seu posto de traballo e é necesario recualificalos e axudar a recolocalos, pero isto non é o interés da emenda, e hai unha segunda dimensión que ten que ver coas actuacións das empresas. Aquí nós, desde logo, preferimos –como no ámbito sanitario–, preferimos utilizar a técnica da prevención, en primeiro lugar, e preferimos, en caso de que con isto non sexa suficiente, utilizar unha segunda técnica, que é a técnica xa da acción máis directa en relación con aqueles sectores que están experimentando procesos como os que se aluden, de deslocalización.

Pero en relación coa prevención, que é a nosa principal técnica de actuación, a verdade é que creemos que a través do Igape e da Consellería de Industria se poden facer, ao longo do ano 2007, con recursos adicionais suficientes en relación cos do 2006,  actuacións relevantes. Por exemplo, en materia de atracción de investimentos, os orzamentos contemplan no Igape 57 millóns de euros con un incremento substancial sobre o ano anterior. En materia de internacionalización, hai un incremento de case un 50% nos fondos de que dispón o Igape para esta materia. En materia de cualificación dos traballadores, de reforzo do capital humano ou de investigación, innovación e desenvolvemento, hai un crecemento moi importante do orden do 17% dos fondos totais a disposición do Igape, da Consellería de Industria e da Consellería de Educación.

 Por tanto, estes son os elementos centrais que deben de permitir que a economía galega gañe en capacidade de xeración de valor engadido, vaia subindo pola, digamos, escaleira da cualificación e da creación de valor. E que isto dé lugar a abandonar algunhas actividades máis intensivas en traballo descualificado non é preocupante sempre que existan posibilidades de substituílas por novas actividades con máis capacidade de xeración de valor engadido e que teñamos, ademais, a habilidade de simultaneamente poñer os nosos recursos humanos e os nosos recursos empresariais en disposición de facer ese camiño, de subir esa escaleira. E esta é a clave do asunto, creemos que cos orzamentos deste ano temos a garantía de que eso se vai a poder facer, e por iso non creemos que debamos apoiar as súas emendas, que introducen demasiada rixidez e unha rixidez, ademais, non explicada nunha partida que debe quedar máis aberta porque está xustamente para atender situacións que non son previsibles nas súas determinacións concretas.

Moitas gracias
